
Sidang Jumaat yang berbahagia, 

Tatkala mengharapkan keampunan di penghulu segala hari yang penuh keberkatan ini, 

perteguhkanlah ketakwaan kita kepada Allah SWT dengan menunaikan setiap perintah-Nya dan 

menjauhi segala larangan-Nya. Kebahagiaan dan ketenangan hati amat diharapkan oleh manusia 

ketika menghadapi pelbagai ujian lebih-lebih lagi dalam suasana pandemik sekarang ini. Justeru, 

marilah kita menghayati bicara minbar pada hari ini yang bertajuk : Syukur untuk hidup bahagia. 

Muslimin yang dirahmati Allah, 

Khatib mengajak sidang hadirin sekalian untuk berpesan pada hati, agar sentiasa memulakan 

awal pagi dengan bersyukur. Sesungguhnya, syukur itu dapat mengusir kegelisahan, 

menghilangkan sangka buruk, meleburkan sifat takbur, meredakan marah dan menjauhkan 

hasad. 



Orang bersyukur bicaranya lunak. Bahasanya lembut dan banyak tersenyum. Syukur itulah yang 

menjemput rezeki, ketenangan dan keberkatan dalam kehidupan. Jika kita bersyukur, Allah SWT 

akan tambahkan lagi rezeki kita. Lazimkanlah zikir, Alhamdulillah.  

Namun sebaliknya jika tidak bersyukur, kita akan menemui pelbagai kesulitan hidup. Walaupun 

berharta, hati tetap menderita. Benarlah firman Allah SWT dalam surah Ibrahim ayat 7; 

َ
يْط

مۡ اوَلئَنِاكَفَرۡت مۡاإنَِاعَذَابِِالشََدِيدٞااااوَإِذاۡ زيِدَنكَ 
َ
مۡالئَنِاشَكَرۡت مۡالََ ذَنَارَبُّك 

َ
 اا٧تأَ

Maksudnya: “Dan (ingatlah) ketika Tuhan kamu memberitahu: Demi sesungguhnya! Jika kamu 

bersyukur nescaya Aku akan tambahkan nikmatKu kepada kamu, dan demi sesungguhnya, jika 

kamu kufur ingkar sesungguhnya azabKu amatlah keras”. 

 

Sidang Jemaah yang dirahmati Allah, 

Ada tiga perkara yang seharusnya dilakukan ketika menerima nikmat Allah SWT:  

 

Pertama: Secara rohani iaitu kita hendaklah mengakui telah menerima nikmat daripada Allah 

SWT secara sedar ataupun tidak. Hakikatnya nikmat yang dianugerahkan kepada kita tidak 

pernah putus setiap ketika. 

 

Kedua: Secara lahiriah iaitu melalui ucapan, kita hendaklah mengucapkan syukur atas nikmat itu 

sekurang-kurangnya dengan lafaz, Alhamdulillah. 

 
Ketiga: Melalui tindakan iaitu kita hendaklah sentiasa memperingatkan diri bahawa nikmat yang 

dianugerahkn Allah adalah sebagai pendorong untuk kita menjadi insan yang lebih kuat 

beribadah kepada-Nya. Serta berusaha mentaati perintahnya sebaik mungkin. 

 

Bila ketiga-tiga perkara tersebut telah bersatu dalam diri seorang hamba, maka dia layak 

dikatakan sebagai hamba yang bersyukur kepada Allah SWT. 

 

 

 

 

 



Sidang hadirin sekalian, 

Ada lima panduan menjadikan syukur itu sebati dihati: 

Pertama: Memperakui, iaitu orang yang bersyukur adalah orang yang bersedia menerima qadha 

dan qadar sama ada suka atau tidak. 

Kedua: Menerima, iaitu menerima takdir Allah SWT mengikut kadar takdir yang telah disusun 

oleh Allah SWT. 

Ketiga: Sentiasa bermuhasabah diri. 

Keempat: Memperbaiki diri, bila kita sedar tentang kelemahan diri sendiri, maka berusahalah 

memperbaiki diri ke arah kebaikan. 

Dan kelima: Menyerah diri kepada Allah SWT. 

Sidang Jemaah yang dirahmati Allah, 

Mengakhiri khutbah pada hari ini, khatib ingin mengajak diri dan semua hadirin untuk 

menghayati tiga rumusan utama iaitu: 

Pertama: Bersyukur bererti kita mensyukuri apa yang diberikan Allah SWT dengan kekuatan iman 

dan menyakini bahawa segala sesuatu tidak ada yang sia-sia. 

Kedua: Bersyukur boleh diterjemahkan dengan cara berzikir dengan lisan, hati dan perbuatan. 

Dan akhir sekali: Ungkapan syukur adalah rasa terima kasih kita kepada Allah SWT dan orang 

yang bersyukur tidak pernah rugi. 

وكذلكُمولاناُُمَرْح

حاجُعبدُالرحمنُبنُحاجُُ توانُيڠُتراوتاماُتونُداتوءُشيُاوتاماُدكتورُ

ڤينڠُعباس، نݢريُڤولاوُ ُ.يڠُدڤرتواُ

اورڠ جاديكنله كامي   ،
ه

اللَّ برجماعه    ٢يا  سچارا  صلاة  منديريكن   سرتا يڠ 

 ة دان وَ منونايكن زكا 
َ
ا   فْ ق ا   نوهڤ ميليق    ينسي ڬتوناي ملالوءي    ام ڬمجليس 

وَ  (ZPP) ڠ ينڤ  ولاو ڤزكاة   ايايت   (MAINPP)  ڠ ينڤ  ولاو ڤاسلام    دان 
َ
  ولاو ڤ  فْ ق

 (WPP). ڠينڤ

 يا  
ه

رحمتيله كهيدو اللَّ فْ سرتا سموا    مباير ڤ   ارا ڤ  نڤ، 
َ
وَق دان    ڠ ي   يهقڤزكاة 

فْ. بركتيله ن سوسيال ملالوءي  قكباجي  وتاكمنڠم
َ
وَق ومن   زكاة دان  اينستر

 مشاركت.  ن ڤسنتياس ممودهكن كهيدو   ڠ مريك ي ڤهيدو 

